
	ՀՀ ֆինանսների նախարարությունը, քննարկելով «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, (այսուհետ Նախագիծ), հայտնում է հետևյալը.
Նախագծով առաջարկվում է ՀՀ 2024 թվականի պետական բյուջեով նախատեսված ՀՀ կառավարության պահուստային ֆոնդից «1033. Աջակցություն հասարակական և այլ կազմակերպություններին» ծրագրի նոր «11012. Հարավային Կովկասում և լայն տարածաշրջանում Հայաստանի կարևոր պատմամշակութային դերի վերաբերյալ գիտաժողովի կազմակերպում» միջոցառման գծով հատկացնել 39,595.5 հազ. դրամ՝ պայմանավորված 2024 թվականի մարտին Հայաստանում միջազգային գիտաժողով կազմակերպելու, գիտաժողովին ներկայացված թեմաներով ժողովածու կազմելու նպատակով:
Այդ կապակցությամբ, հարկ ենք համարում նշել, որ Նախագծով բարձրացված հարցը  ՀՀ վարչապետի աշխատակազմի կողմից չի ներկայացվել 2024 թվականի բյուջետային հայտով, չի քննարկվել բյուջետային գործընթացի շրջանակներում և հետևաբար այն չի ներառվել 2024 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6): 
Ինչ վերաբերում է ՀՀ 2024 թվականի պետական բյուջեով նախատեսված ՀՀ կառավարության պահուստային ֆոնդի միջոցներին, ապա դրանք նախատեսվել են, ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը: Հետևաբար, հաշվի առնելով բյուջետային տարին նոր սկսված լինելու  հանգամանքը, ինչպես նաև ներկա փուլում առկա անորոշությունները, առաջարկում ենք ձեռնպահ մնալ ՀՀ կառավարության պահուստային ֆոնդից չպլանավորված և առաջնահերթություն չհամարվող ծախսերի ֆինանսավորման համար հատկացումների կատարումից:
Վերոգրյալով պայմանավորված, առաջարկում ենք, Նախագծով ներկայացված ծախսերը ՀՀ կառավարության կողմից առաջնահերթ և հրատապ համարվելու պարագայում, վերջիններս իրականացնել ՀՀ 2024 թվականի պետական բյուջեով ՀՀ վարչապետի աշխատակազմի համար նախատեսված ընդհանուր հատկացումների շրջանակներում:

